ՀԻՄՆԱՎՈՐՈՒՄ

«ՀԱՅԱՍՏԱՆԻ  ՀԱՆՐԱՊԵՏՈՒԹՅՈՒՆՈՒՄ ՓԱԽՍՏԱԿԱՆ ՃԱՆՉԱՎԱԾ ԵՎ ԱՊԱՍՏԱՆ ՍՏԱՑԱԾ ԱՆՁԱՆՑ  ՄԻԱՎՈՐՎԱԾ  ԱԶԳԵՐԻ  ԿԱԶՄԱԿԵՐՊՈԻԹՅԱՆ  ՓԱԽՍՏԱԿԱՆՆԵՐԻ  ԳԵՐԱԳՈՒՅՆ ՀԱՆՁՆԱԿԱՏԱՐԻ ՄԻՋՈՑՆԵՐՈՎ ԿԱՌՈՒՑՎԱԾ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆՆ  ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ ՏՆՕՐԻՆՈՒԹՅԱՆ ՏԱԿ ԳՏՆՎՈՂ  ՇԵՆՔԵՐՈՒՄ  ՏԵՂԱՎՈՐԵԼՈՒ ըՆԹԱՑԱԿԱՐԳԻՆ ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ»  ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ
1. Անհրաժեշտությունը
2016թ. հուլիսի 21-ի թիվ 28 արձանագրային որոշմամբ ՀՀ կառավարության կողմից հավանության է արժանացել Հայաստանի Հանրապետու​թյունում փախստական ճանաչված և ապաստան ստա​ցած անձանց, ինչպես նաև երկարա​ժամկետ միգրանտ​ների ինտե​գրման քաղաքա​կանության հայեցակարգը որի համաձայն (114-րդ կետ), նախատեսվում  է ՀՀ-ում փախստական ճանաչված և ապաստան ստացած անձանց  ժամանակավոր կացարանի տրամադրման խնդրի լուծում:


ՀՀ  կառավարության 2017թ. փետրվարի 23-ի Հայաստանի Հանրապետությունում փախստական ճանաչված և ապաստան ստացած անձանց, ինչպես նաև երկարաժամկետ միգրանտների ինտեգրման քաղաքականության հայեցակարգի կիրարկմանն ուղղված գործողությունների ծրագրին  հավանություն  տալու մասին  թիվ 8 արձանագրային որոշման համաձայն (3-րդ բաժնի 3.2 ենթաբաժնի 3.2.1 կետ)  նախատեսված  է Միավորված ազգերի   կազմակերպության միջոցներով փախստականների  համար կառուցված   սոցիալական տներում ժամանակավոր  կացարանի տրամադրման ընթացակարգի հաստատում` խորհրդակցելով   Միավորված ազգերի   կազմակերպության  փախստականների հարցերով  գերագույն հանձնակատարի  գրասենյակի  հետ (ժամկետ` 2017թ. հոկտեմբեր): Նշված սոցիալական տները  ներկայումս  գտնվում  են Հայաստանի Հանրապետության  կառավարությանն  առընթեր պետական գույքի կառավարման վարչության տնօրինության ներքո: 

Ելնելով վերոգրյալից ՀՀ տարածքային կառավարման և զարգացման նախարարության միգրացիոն պետական ծառայության կողմից մշակվել է «Հայաստանի Հանրապետությունում  փախստական ճանաչված և ապաստան ստացած անձանց Միավորված ազգերի կազմակերպության Փախստականների գերագույն հանձնակատարի միջոցներով կառուցված և Հայաստանի Հանրապետության  կառավարությանն  առընթեր պետական գույքի կառավարման վարչության տնօրինության տակ գտնվող շենքերում տեղավորման ընթացակարգին հավանություն  տալու  մասին» արձանագրային   որոշման   նախագիծը:
2. Տվյալ բնագավառում իրականացվող քաղաքականությունը

Երաշխավորել Հայաստանի Հանրապետությունում փախստական ճանաչված և ապաստան ստացած անձանց ժամանակավոր կացարանով ապահովումը` Միավորված ազգերի կազմակերպության Փախստականների գերագույն հանձնակատարի միջոցներով կառուցված և Հայաստանի Հանրապետության կառավարությանն  առընթեր պետական գույքի կառավարման վարչության տնօրինության տակ գտնվող շենքերում  նրանց  տեղավորելու  ճանապարհով:  

3. Կարգավորման նպատակը և բնույթը

Արձանագարային  որոշման   ընդունման եղանակով հավանություն  տալ   Հայաստանի Հանրապետությունում փախստական ճանաչված և ապաստան ստացած անձանց  Միավորված ազգերի կազմակերպության Փախստականների գերագույն հանձնակատարի միջոցներով կառուցված և Հայաստանի Հանրապետության  կառավարությանն  առընթեր պետական գույքի կառավարման վարչության տնօրինության տակ գտնվող շենքերում տեղավորման ընթացակարգին:

4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և զարգացման նախարարության միգրացիոն պետական ծառայության կողմից: 

5. Ակնկալվող արդյունքը

Որոշոման  ընդունման դեպքում կապահովվի ՀՀ կառավարության 2016թ. հուլիսի 21-ի թիվ 28 արձանագրային որոշմամբ հաստատված Հայաստանի Հանրապետու​թյունում փախստական ճանաչված և ապաստան ստա​ցած անձանց, ինչպես նաև երկարա​ժամկետ միգրանտ​ների ինտե​գրման քաղաքա​կանության հայեցակարգի  114-րդ կետի 1-ին ենթակետի և  ՀՀ  կառավարության 2017թ. փետրվարի 23-ի Հայաստանի Հանրապետությունում փախստական ճանաչված և ապաստան ստացած անձանց, ինչպես նաև երկարաժամկետ միգրանտների ինտեգրման քաղաքականության հայեցակարգի կիրարկմանն ուղղված գործողությունների ծրագրին  հավանություն  տալու մասին  թիվ 8 արձանագրային որոշման  3-րդ բաժնի 3.2 ենթաբաժնի  3.2.1 կետի  կիրարկումը:

ՀՀ-ում  փախստական  ճանաչված  և ապաստան ստացած անձինք կապահովվեն  ժամանակավոր  կացարանով: 

